
Sorg eers vir jouself

Is dit beter om 'n huisverband af te betaal of moet jy eerder vir jou
kinders se studies spaar? Hier's raad oor voorsiening vir aftrede.

k kyk vandeesweek

na 'n leser se vraag

wat handel rondom

voorsiening vir aftrede

teenoor die betaal van
skuld en verder het sy ook ’'n
vraag oor spaar vir haar kinders
se studies.

Ek hou daarvan om finansiéle
beplanning vanuit 'n risiko-per-
spektief te benader. Met ander
woorde, deur te let op die vraag:
“Wasas...?” En’n mens het van-
uit ’n finansiéle oogpunt in wese
twee groot risiko’s in jou lewe. Jy
kan 6fte lank leef 6f te vroegstert.

Kom ons kyk nou na die leser

M Benader finansiéle
beplanning vanuit 'n risiko-
perspektief.

M Die belasting wat jy op
die geld betaal wat vir 'n
verband aangewend word,
is waarskynlik veel erger as
die rente wat jy met verloop
van tyd op die verband sal
betaal.

M Spaar regstreeks in'n
effektetrustfondse vir jou
kinders se studies.

se vraag. Ons kyk eers na spaar
vir aftrede.

Ek weet vir baie is aftreebeplan-
ning 'n vloekwoord. Ekself is nie
te gaande daaroor nie, want dit
dra’n onaangename betekenis. Ek
hou meer daarvan om daaroor te
dink as die skep van rykdom.

Dit is 'n meer positiewe manier
van dink. En die manier om vir
jou en jou mense rykdom te skep,
is om te spaar. Jy wil die punt be-
reik waar jou geld vir jou n6g geld
verdien, sonderjou eie arbeid. Dit
is die ideaal.

Ek sal die leser nie aanraai om
aftreegeld te neem en die verband
daarmeete betaal nie. Ek weet dit
isteen algemeen heersende “wys-
heid”, maar ek het redes daarvoor.
Om al jou geld nou te neem, gaan
jy vir Jan Taks 'n groot geskenk
gee. Sommer so.

Die belasting wat jy op die geld
betaal, is waarskynlik veel erger
as die rente wat jy oor tyd op die
verband sal betaal. As jy die geld
wat jy op die verband sou betaal
maandeliks belé, kan 'n mans
dalk nog 'n argument hiervoor
uitmaak, maar dit is my ervaring
dat mense dit nie doen nie.

Toegang tot skuld en die drang
van baie mense vandag om met

die bure te wil meeding, is twee
faktore wat op mekaarteer en kort
voor lank word daar maar weer
skuld gemaak. Hou dan liewer
jou skuld. En hou jou neseier. Jy
sal verbaas wees oor die same-
voegende waarde van geld wat
gelos word.

Spaar vir jou kind se
studies, maar spaar
eers vir jouself. Dit
wat oorbly kan jy
spaar vir studies.

Spaar vir jou kind se studies,
maar spaar eers vir jouself. Dit
wat oorbly, kan jy vir studies
spaar. Natuurlik is dit goed om
daarvoor te spaar, maar maak net
eers scker dat jy en jou man self
kan oorleef. 'n Kind verlaat die
huis in ’n stadium om ’n eie potjie
te gaan krap.

Goed, kom ons kyk na opsies
vir spaar.

Regstreeksin effektetrustfondse
sou my aanbeveling wees. Dit is
goedkoper as om in 'n polis te
spaar en die opbrengsis dieselfde,
want jy kan dieselfde fondse kies.

Waar die polis wel 'n voordeel

het, is dat jy daarmee saam ver-
sekering kan uitneem vir die ri-
siko van te vroeg sterf. Dan is jy
minstens seker dat die versekeraar
sal voortgaan om die premies na-
mensjou te betaal en daar sal dus
eendag geld vir jou kind wees.

Neem net kennis dat dit teen 'n
prys kom. Benewens die koste,
waaronder vooruitbetaalde kom-
missie en administrasiekoste,
word die volle bedrag nie gespaar
nie. 'n Deel gaan vir die besker-
ming van die premie sou jy sterf.

Andersins kan jy die regstreekse
effektetrustbelegging-roete gaan
en bloot bykomende lewensdek-
king uitneem wat sal uitbetaal.
Dit moet jy dan aan jou boedel
ofliewer aan 'n testamentére trust
begunstig vir die doel van opvoe-
ding vir die kind.

